


RAPORTI

VJETOR











PËRMBAJTJA



LETRA E KRYETARIT TË BORDIT

LETRA E KRYESHEFIT EKZEKUTIV

STRUKTURA ORGANIZATIVE

REZULTATET FINANCIARE SIPAS IFRS-SË

KLIENTËT E BIZNESIT DHE INDIVIDUAL

MENAXHIMI I RISKUT

BURIMET NJERËZORE

PAJTUESHMËRIA DHE AML

ZHVILLIMI I PRODUKTEVE DHE TEKNOLOGJIA INFORMATIVE

PËRGJIEGJËSIA SOCIALE

PASQYRAT FINANCIARE

5

7

9

13

17

25

29

35

39

43

47



w
w
w
.b
p
b
b
a
n
k
.c
o
m

Kam nderin të raportoj një performancë tjetër të shkëlqyer në vitin 
2019 për Bankën për Biznes të cilës i ka paraprirë një vit financiar 
pozitiv dhe një mjedis tregu relativisht i qëndrueshëm në vend. 
Totali i aseteve në sektorin bankar arriti vlerën prej 4.75 miliardë 
euro, me një rritje të dukshme prej 10% në kreditë ndaj klientëve 
dhe 16,2% në depozita, ndërsa niveli i kredive me probleme (2%) 
mbeti më i miri në rajon. Banka për Biznes ka arritur rritje të rëndë-
sishme në të gjitha segmentet kryesore. Në vitin 2019 Banka realiz-
oi një fitim neto në shumë 6,3 milionë euro, një rritje prej 15.21% ne 
krahasim me vitin paraprak dhe që i atribuohet rritjes së mëtejme 
të portofolit të kredisë në shumë prej 187.4 milionë euro, krahasuar 
me 163 milionë euro nga e njëjta periudhë e një viti më parë, dhe 
rritjes së të hyrave nga interesi në shumë prej 12.3 milionë euro, 
krahasuar me 11.6 milionë euro në vitin 2018. Në të njëjtën kohë, 
kemi arritur t’i mbajmë shpenzimet nën kontrollë duke zvogëluar 
raportin ndërmjet shpenzimeve dhe të ardhurave (CIR) në nivel 
52.2% në krahasim me 56.5% sa ka qene një vit më parë. Në anën 
tjetër, niveli i depozitave, si burimi ynë kryesor i huadhënies për 
klientët tanë, arriti në 253.9 milionë euro, nga 221.5 milionë euro sa 
ishte një vit më parë. Të gjitha këto rezultuan në rritjen e kapitalit të 
përgjithshëm të Bankës në 30.3 milionë euro, nga 25 milionë euro 
sa ishte në vitin paraprak. 

Albert Matoshi

Të nderuar lexues,

Një e arritur tjetër e rëndësishme ne 2019 është rilokimi i bankës në 
objekt të ri me sipërfaqe prej 2,102m2 me infrastrukturë moderne 
dhe të përshtatshëm për të ofruar kushte sa më të mira të punës 
për të gjithë stafin e bankës. Edhe këtë vit, përmirësimet në shërbi-
min ndaj klientëve dhe produktet e Bankës vazhduan të jenë 
fokusi kryesor i strategjisë sonë. 

Cilësia e portofolit të kredisë është përmirësuar nga 2,87% sa ishte 
në vitin 2018 në 2,78% në vitin 2019, duke qenë në përputhje me 
trendin e përmirësimit të kredisë në nivelin e industrisë bankare. 
Për më tepër, BPB është banka e parë në Kosovë e cila ka imple-
mentuar sistemin e shpejtë të pagesave ndërkombëtare - SWIFT’s 
GPI. Gjithashtu, në përpjekje për t’i arritur trendet mbarë botërore 
ne fushën e digjitalizimit, edhe këtë vit BPB ka ndërmarrë disa 
investime kyçe në lëmin e teknologjisë dhe projekteve me qëllim 
të avancimit të sistemeve dhe proceseve si pjesë e strategjisë së 
transformimit digjital. Si rezultat i kësaj, kemi rritur numrin e 
shfrytëzuesve të bankingut elektronik në mbi 6,800.

Në bazë të këtyre të arriturave, edhe këtë vit dhe për herë të dytë 
radhazi, BPB u vlerësua si banka më e mirë në Kosovë nga revista 
e njohur financiare “The Banker”. Rezultatet e arritura nga Banka 
këtë vit gjithashtu konfirmuan se vendimet strategjike të marra 
gjatë viteve të fundit kanë luajtur një rol kyç duke ndihmuar 
Bankën që të dalë me sukses nga një periudhë sfiduese e trans-
formimit me forcë të shtuar. Për këtë, unë jam i bindur se Banka do 
të ketë një performancë tjetër të qëndrueshme në vitin 2020, pasi 
që biznesi ynë vazhdon të gjenerojë të ardhura të besueshme me 
efiçiencën në sektorë udhëheqës. Kjo mbështetet nga forca solide 
e kapitalit dhe administrimit të kujdesshëm të rrezikut që është 
ndërtuar gjatë viteve të fundit. 

Para se të përfundoj, dëshiroj të falënderoj të gjithë stafin e BPB 
bashkë me menaxhmentin dhe kolegët e mi ne bord për punën e 
palodhshme dhe përkushtimin e tyre. Gjithashtu dëshiroj t’i falën-
deroj klientët tanë besnikë dhe partnerët tanë afarist për 
besnikërinë e tyre dhe bashkëpunimin e ngushtë. Dhe për fund do 
të doja t’ju falënderoj juve aksionarë për besimin në BPB dhe për 
përkrahjen tuaj ne ekzekutimin e hapave të ardhshëm në strateg-
jinë tonë me fokus të veçantë që të sigurohemi që BPB të vazhdoje 
më tutje të përparojë në vitet në vijim.

Në emër të Bordit të Drejtorëve,
Kryetar i Bordit,

Albert Matoshi

KRYESHEF EKZEKUTIV

Të nderuar lexues,

Viti 2019 shënoi një vit të mirë për industrinë financiare, që u 
pasqyrua edhe në zhvillimin e qëndrueshëm ekonomik të 
Kosovës. Kur shikojmë vitin e kaluar, bëhet e dukshme se sa shumë 
kemi arritur, dhe jo vetëm në aspektin e performancës financiare, 
por edhe në përkushtimin tonë të vazhdueshëm për të ndihmuar 
një segment specifik të klientëve tanë, në përputhje me strateg-
jinë tonë themelore të të bërit biznesit. Ngjashëm me vitin e kaluar, 
ekonomia e Kosovës shënoi një rritje prej 4%, rritje kjo e nxitur në 
masë jo të vogël nga remitancat e diasporës sonë si dhe nga 
zhvillimi i përgjithshëm ekonomik. 
Në vitin 2019 kemi vazhduar me përshpejtimin e disa investimeve 
në shërbime dhe teknologji. Ne jemi pionier të transaksioneve “pa 
kontakt” (contactless) në bankomatët tanë, si dhe paralelisht 
kemi aplikuar platformën GPI të pagesave, e cila e përmirëson 
dukshëm përvojën e klientëve tanë gjatë realizimit të transfereve. 
Për më tepër, kemi vazhduar të avancojmë pikëpamjen tonë për 
degën dhe shërbimet e klientit, duke shtruar në të njëjtën kohë 
shtegun për disa shërbime online të cilat do të rrisin dukshëm 
efikasitetin për bankën dhe klientët tanë. Në anën tjetër, BPB ka 
vazhduar partneritetin me universitetet, ku është bërë i mund-
shëm diplomimi i studentëve të Grupit të 3-të në programin BPB 
Juniors, të cilët kanë treguar potencial të lartë për punësim në 
bankën tonë. 

Arton Celina

LETRA E KRYESHEFIT EKZEKUTIV

Sa i përket rezultateve financiare, BPB-ja ka treguar konsistencë 
duke vazhduar të ketë parametra pozitiv në të gjitha aspektet. 
Duke rritur profitin, që rrjedhimisht rezulton në rritje të aseteve dhe 
kthimit në ekuitet, banka ka siguruar që të tri palët e trekëndëshit 
– aksionarët, klientët dhe stafi -  të mbeten të kënaqura.  Kjo tregon 
qartë që BPB është në rrugën e duhur sa i përket zbatimit të strate-
gjisë sonë. Numri i ulët i KJP është një tjetër parametër që tregon 
për një portfolio të diversifikuar mirë si dhe procese të duhura të 
kreditimit.  

Viti 2019 për BPB-në tregon për një avancim të dukshëm drejt 
arritjes së objektivave të mëdha, ku jemi dëshmuar si partner i 
besueshëm për profilin e klientëve tanë, që janë bizneset mikro 
dhe klientët “retail”, duke rritur si numrin e klientëve ashtu edhe 
vëllimin e portfolios. Prandaj, përmirësimet e bëra në procese, 
infrastrukturë dhe shërbime kanë bërë të mundur që BPB të shpal-
let për të dytën herë me radhë si banka më e mirë në Kosovë nga 
revista prestigjioze “The Banker”, e botuar nga “Financial Times”. 
Ne i sigurojmë klientët tanë se do vazhdojmë të zhvillohemi edhe 
më tej së bashku në ekosistemin tonë të bërit biznes, duke sjell 
shërbime bankare të reja dhe inovative. 

Në një mjedis që vazhdimisht ndryshon, BPB-ja është e vendosur 
të përmirësoj dhe zgjeroj edhe më tej shërbimet e saj, si dhe të 
arrij një bazë më të gjerë të klientëve të profilit tonë (bizneset 
mikro dhe pagëmarrësit), meqenëse jemi të bindur se këta dy 
sektorë përfaqësojnë shtyllën e zhvillimit ekonomik të vendit. Një 
falënderim i veçantë për të gjithë klientët që kanë lidhur partner-
itet me ne si dhe stafit tonë për punën e tyre të palodhshme, 
përkushtimin dhe idetë inovative, të cilat e kanë bërë të mund-
shëm suksesin e arritur në vitin 2019.

Faleminderit, 

Arton Celina

Gjatë vitit 2019, BPB realizoi të hyra neto nga interesi në shumë 
prej 12.4 milion euro duke shënuar kështu një rritje prej 0.8 milion 
euro, apo rritje prej 6.9%, krahasuar me 11.6 milion euro sa ishin në 
vitin 2018. Të hyrat neto nga interesi përfaqësojnë rreth 76.7% të 
gjithsej të hyrave operative të bankës.

Shpenzimet e interesit për vitin 2019 ishin rreth 2.4 milion euro (2018: 
1.8 milion euro). Kjo rritje vjen si rezultat i rritjes së volumit të depozi-
tave të klientëve për 32.4 milion euro, apo për 14.6% krahasuar me 
vitin paraprak, përderisa norma mesatare e interesit në depozita 
ishte mjaft stabile përgjatë gjithë vitit 2019.
Margjina neto e interesit në vitin 2019 ishte 6.6%, nga 7.0% sa ishte 
vitin paraprak, si pasojë e rënies së normës së interesit në kredi.
Kategoria e dytë e të hyrave për nga madhësia janë të hyrat neto 
nga tarifat dhe komisionet të cilat arritën nivelin prej 2.0 milion 
euro. Edhe pse të hyrat bruto nga tarifat dhe komisionet u rritën 
për 28.3%, ishin shpenzimet e tarifave dhe komisioneve që kishin 
një rritje mjaft të lartë për afër 37.9%, dhe si rezultat të hyrat neto 
nga tarifat dhe komisionet u rritën për 23.8% krahasuar me vitin 
2018.

Shpenzimet operative gjatë vitit 2019 u rritën për 8.3% krahasuar 
me vitin 2018. Raporti i kostove operative mbi të hyrat operative 
shënoi një përmirësim të ndjeshëm nga 56.5% sa ishte në vitin 2018 
në 52.3% në vitin 2019.



w
w
w
.b
p
b
b
a
n
k
.c
o
m

14

Në vitin 2019 u arrit fitimi neto prej 6.3 milion euro duke rritur kështu 
ndjeshëm ekuitetin e aksionarëve nga 25.8 milion euro sa ishte në 
vitin 2018 në 31.1 milion euro në fund të vitit 2019. Treguesi i kthimit në 
ekuitetin mesatar ishte 28.3% këtë vit dhe 24.8% në vitin e kaluar.
Treguesit e adekuatshmërisë së kapitalit u mbajtën stabil, ku 
gjithsej kapitali mbi mjetet e peshuara me rrezik ishte 15.7% po aq 
sa ishte edhe në vitin 2018.  

Investimi në letra me vlerë dhe obligacione qeveritare të emetu-
ara nga ana e Qeverisë së Republikës së Kosovës, gjatë vitit 2019, u 
rrit për 8.5 milion euro duke rezultuar në 38.6 milion euro në fund të 
vitit 2019 nga 30.1 milion euro sa ishte në vitin paraprak .

Edhe gjatë vitit 2019, BPB vazhdoi të rrisë stabilitetin e fondeve duke 
u fokusuar në depozita më stabile dhe më afatgjata, si dhe në 
diversifikimin e strukturës së tyre duke kaluar prej depozitave me 
vlera më të mëdha nga institucionet e ndryshme në depozita me 
vlera më të vogla nga personat fizikë dhe NMV-të të cilat konsid-
erohen si më të qëndrueshme dhe më stabile.

Bashkëpunimi i Bankës me institucionet financiare ndërkom-
bëtare sikurse Fondi Evropian për Evropën Juglindore (FEEJ) dhe 
Banka Evropiane për Rindërtim dhe Zhvillim (BERZH) vazhdoi edhe 
gjatë vitit 2019, ku u nënshkrua një marrëveshje e re për kredi me 
FEEJ-në në shumë prej 1.5 milion euro, për mbështetjen e kredive 
individuale dhe kredive për ndërmarrje të vogla dhe të mesme, si 
edhe një marrëveshje për kredi me BERZH-in në shumë prej 1 milion 
euro si mbështetje për financimin e tregtisë.  





FINANCIAL RESULTS

ACCORDING TO IFRS

KLIENTËT E BIZNESIT 
DHE INDIVIDUAL 

Gjatë vitit 2019, BPB ka vazhduar me zhvillimin dhe ofrimin e shër-
bimeve cilësore bankare për bizneset mikro, ndërmarrjet e vogla 
dhe të mesme (NVM) si dhe për personat individual (PI) me qëllim 
të përkrahjes dhe zhvillimit të mëtejmë të tyre.
BPB është bankë pioniere në përkrahjen financiare (Financial 
Inclusion) për bizneset e pashërbyera nga bankat dhe Bizneset 
Fillestare (‘Start-up bizneset’) duke përfshirë këtu gratë në biznes, 
rininë me ide inovative, projekte të ndryshme në energji efiçiente 
dhe të ripërtëritshme dhe grupet margjinale të shoqërisë.

BPB, përpos përfshirjes financiare të këtyre grupeve, ka përkrahur 
këto biznese duke financuar projektet e tyre si dhe edukimin finan-
ciar për çdo klient për shërbimet kreditore dhe ato jokreditore. Në 
këtë drejtim, BPB ka demonstruar së është banka e parë dhe 
bankë lidere në përkrahje të klientëve të pashërbyer nga bankat 
në Kosovë duke dhënë një vlerë të shtuar për bizneset dhe 
ekonominë vendore. Banka ka financuar klientët me projekte të 
ndryshme dhe kjo portfolio tanimë ka tejkaluar vlerën prej mbi 
100,000 euro me rreth 20 biznese të financuara. 

Financial Inclusion, si program i parë i tillë në Kosovë, lansuar nga 
BPB, do të vazhdoj dhe të përfshij edhe më shumë biznese me 
qëllim të përkrahjes së tyre financiare dhe edukimit të tyre finan-
ciar. Duke pasur parasysh fokusin tonë në zgjerimin e gamës së 
produkteve për klientët e biznesit dhe plotësimin e nevojave të 
tyre, banka ka plasuar në treg produktin e ri Klubi i Furnitorëve, i cili 
është i dizajnuar specifikisht për pagesën e faturave. Përmes këtij 
produkti, ne kemi arritur që përveç financimit të kapitalit punues, 
të jemi edhe si ndërmjetësues për klientët e biznesit duke i bërë 
ata pjesë të klubit të furnitorëve me qëllim të rritjes së rrjetit të tyre 
furnizues. Kemi arritur që dhjetëra klientë furnitorë t’i anëtarëso-
jmë në këtë ekosistem i cili besojmë fuqishëm që do të ketë ndikim 
në bizneset e vogla, duke e ditur se me anë të këtij produkti ne iu 
kemi hapur mundësi të reja në të bërit biznes, mundësi kjo e cila 
është shumë lehtë e qasshme por edhe me kushte shumë konkur-
ruese. Në vazhdimësi të kësaj, BPB ka nënshkruar marrëveshje me 
Bankën Evropiane për Rindërtim dhe Zhvillim (BERZH) në vlerë prej 1 
milion euro për të plasuar në treg produktin me të ri Cash 
Advance, i cili po ashtu ka për qëllim financimin e kapitalit punues 
me kushte shumë të favorshme për klientët tonë. 
Në këtë marrëveshje kemi prezantuar për herë të parë në treg një 
mënyrë të re të qasjes në financa e cila është mirëpritur shumë 
nga klientët e biznesit.

Po ashtu, gjatë vitit 2019, BPB ka arritur ta implementojë në tërësi 
Programin e Mbështetjes së Konkurrueshmërisë për NVM-të, mar-
rëveshje tjetër kjo  e nënshkruar me BERZH-in. Ky program, në vlerë 
prej 5 milion euro, ka pasur për qëllim rritjen e konkurrueshmërisë 

të ndërmarrjeve të vogla dhe të mesme në aspektin e mbrojtjes së 
ambientit, sigurisë në punë dhe ngritjes së cilësisë së produkteve. 
Përveç qasjes në financim në kuadër të këtij programi, klientët 
tonë të NVM-ve kanë përfituar 15% të shumës së kredisë në formë 
të grantit, që është përkrahur nga IPA (Instrumenti për Ndihmën e 
Para-Anëtarësimit) e BE-së, menaxhuar nga ZBE/PSBE në Kosovë 
nën Programin e Mbështetjes së Konkurrueshmërisë për NVM-të 
në Kosovë, të BERZH-it. Ky fond është shpërndarë te klientët tonë 
që janë të angazhuar në aktivitete të ndryshme si: prodhim, tregti, 
shërbime, shëndetësi, etj - të cilët përpos  aspektit financiar (në 
formë  granti), kanë përfituar edhe në atë profesional nga kon-
sulentët e BERZH-it.

Banka do të vazhdojë përkrahjen e MNVM-ve dhe agrobizneseve, 
të cilat kanë projekte serioze në zgjerimin e kapaciteteve të tyre 
mirëpo që nuk kanë mbulueshmëri të mjaftueshme të kolateralit. 
Si rezultat i këtij përkushtimi, banka ka vazhduar bashkëpunimin 
me Fondin Kosovar për Garanci Kreditore duke rritur limitin për 
biznese dhe agrobiznese. Përmes këtij fondi ne kemi arritur të 
financojmë një numër të konsiderueshëm të klientëve MNVM dhe 
agrobiznese, të cilët kanë pasur barriera  financimi për shkak të 
mungesës së kolateralit. Këto financime në kuadër të FKGK-së 
kanë ndihmuar bizneset në fjalë që të zgjerojnë kapacitetet e tyre 
dhe të rrisin numrin e të punësuarve, duke ndikuar kështu në zhvil-
limin ekonomik të vendit.  

BPB ka një strategji të veçantë për agrobiznesin për shkak se ne 
konsiderojme se është një nga shtyllat kryesore të zhvillimit 
ekonomik dhe ndikon në rritjen e punësimit në vend. Ky sektor par-
ticipon me mbi 10% në BPV-në e vendit. Banka edhe gjatë vitit 2019 

Banka edhe gjatë vitit 2019 ka zgjeruar kapacitetet e stafit dhe ka 
ofruar  shërbime dhe produkte bankare bazuar në nevojat e agro-
bizneseve. Me qëllim të përkrahjes së agrobizneseve, ne kemi 
vazhduar bashkëpunimin me akterët kryesorë si MBPZHR-në, 
komunat e ndryshme si dhe me organizatat tjera vendore dhe 
ndërkombëtare. Kemi arritur marrëveshje bashkëpunimi me kom-
pani prestigjioze në Kosovë që t’u ofrojmë fermerëve mundësi 
financimi me norma preferenciale të interesit për blerje të makin-
erisë së re dhe inputeve bujqësore me qëllim të zgjerimit të bizne-
sit të tyre. Portfolio kreditore agro ka shënuar rritje prej 18.2 % në 
vitin 2019. Banka do të vazhdojë ofrimin e shërbimeve dhe të pro-
dukteve kreditore bazuar në kërkesat e agrobizneseve me qëllim 
të përkrahjes së tyre për ngritjen e kapaciteteve.
Si rrjedhojë e këtij përkushtimi në diversifikimin e produkteve për t’i 
plotësuar nevojat e klientëve tonë të biznesit të vogël dhe të 
mesëm, në vitin 2019 banka ka arritur të vazhdojë me rritje të shën-
doshë në portfolion kreditore në vlerë prej 24.4 milion euro, ku 63.7% 
e kësaj rritjeje vjen nga klientët e biznesit, ndërsa 36.3% nga per-
sonat individual.

Përpos produkteve dhe shërbimeve për klientët e biznesit, BPB ka 
vazhduar të jetë e fokusuar në përmirësimin e shërbimeve ban-
kare dhe zgjerimin e gamës së produkteve për personat individu-
al. Një prej formave të mbështetjes për personat individual është 
mundësuar përmes Fondit Green For Growth që ka ndihmuar 
klientët tonë në edukimin financiar dhe investime efiçiente, që 
ndikojnë në uljen e kostove te klienti dhe mbrojtjen e ambientit në 
anën tjetër. Vetëm përmes kësaj linje banka ka arritur t’i shpërnda-
jë mbi 1 milion euro kredi për investime shtëpiake.
BPB vazhdoj të sjell risi sa u përket pakove bankare për personat 
individual. Pakot tona janë të dizajnuara në atë formë që ua 
mundësojnë klientëve t’i zgjedhin vetëm ato shërbime që ua 
plotësojnë nevojat e tyre. Pas një analize të mirëfilltë të nevojave 
të klientëve, ne i kemi dizajnuar dhe implementuar dy lloje të 
pakove të cilat i përshtaten të gjithë klientelës sonë.

Duke pasur parasysh fokusin tonë në ngritjen e kualitetit të shërbi-
meve dhe produkteve të reja, të cilat shtojnë vlerë në biznesin 
ditor të klientëve tonë, ne jemi në proces të finalizimit të klasifikimin 
kreditor. Kjo do t’u mundësojë klientëve individual qasje të shpejtë 
në kredi duke ua mundësuar aplikimin përmes kanaleve alterna-
tive, gjë që kontribuon dukshëm në përmirësimin e kohës së shër-
bimit ndaj këtyre klientëve. Ky proces do të mundësohet si përmes 
webfaqes po ashtu edhe përmes bankomatëve tonë.
Si rezultat i këtyre arritjeve të BPB-së dhe pozicionimit tonë në treg, 
është rritur edhe besueshmëria te klientëve ndaj bankës. 
Kjo ka ndikuar që të kemi një rritje të qëndrueshme në depozita. 
Gjatë vitit 2019 depozitat e bankës janë rritur për 32.4 milion euro, 

respektivisht 14.6%. Kjo rritje ka qenë mëse e mjaftueshme për ta 
përcjellë rritjen e portofolios krediore duke e ruajtur raportin 
kredi-depozitë në 73.82%. Rritja e depozitave është mirë e diversifi-
kuar, ku rritja e depozitave në llogari rrjedhëse  participon me 
35.04% në rritjen totale, depozitat me afat participojnë me 57.2 %, 
ndërsa depozitat në llogaritë e kursimeve participojnë me 7.4 % në 
rritjen totale. Po ashtu, duhet të theksohet që kjo rritje vjen krye-
sisht nga personat individual që kanë kontribuar me 76.47% të 
rritjes totale të depozitave, ndërsa pjesa tjetër vjen nga klientët 
institucional me participim prej 22.85% në rritjen totale dhe 0.68% 
nga klientët e biznesit.    

Banka jonë vazhdon të ketë fokus ngritjen e shërbimeve elektroni-
ke duke e rritur efiçiencën dhe kursimin e kohës për klientët tonë. 
Në këtë aspekt ne kemi vazhduar t’i shtojmë shërbimet tona në 
platformat elektronike E-Banking dhe M-Banking, të cilat janë 
shumë praktike për përdoruesin. Numri i klientëve që përdorin 
platformën M-Banking dhe E-Banking ka shënuar rritje për 65.04%.  
Për më tepër, sa i përket shërbimeve elektronike, BPB është banka 
e parë e cila ka lansuar shërbimin e kartelave pa kontakt (con-
tactless) në bankomat, shërbim i cili ua lehtëson edhe më shumë 
klientëve ekzekutimin e transaksioneve ditore.
Për të ngritur kualitetin e personelit, banka ka investuar në tra-
jnime të ndryshme, si në aspektin e kujdesit ndaj klientit dhe 
shitjes, ashtu edhe në fushën e rrezikut dhe kreditimit. Po ashtu, për 
të ngritur kualitetin e shërbimeve të ofruara përmes Qendrës së 
Thirrjeve, është trajnuar stafi përgjegjës me qëllim që në kohë 
reale të ofrojë mbështetje teknike dhe këshilla për përdorimin dhe 
informata mbi të gjitha shërbimet e bankës.

Si rezultat i të gjitha investimeve dhe arritjeve, BPB është zgjedhur 
për të dytën herë radhazi si ‘Banka më e mirë e vendit’ nga revista 
prestigjioze ‘The Banker’ e publikuar nga ‘Financial Times’. Çmimi i 
fituar për të dytën herë radhazi e rikonfirmon që pozicionimi ynë 
në treg është i qëndrueshëm dhe afatgjatë. 

KOSOVË

Banka më e mirë e vitit 2019



KOSOVË

Banka më e mirë e vitit 2019

Banka për Biznes (BPB) fiton 

çmimin “The Banker” të ndarë 

nga prestigjiozja “Financial Times”, 

synojnë të jetë banka kryesore 

për ndërmarrjet e vogla

BPB, banka më e mirë e vitit 2019 
në Kosovë, fiton çmimin prestigjioz 
“The Banker” të Financial Times

BPB-ja për herë të dytë shpallet 

banka më e mirë në Kosovë nga 

“The Banker”

BPB-ja mbështetës i fuqishëm 

për zhvillimin ekonomik dhe 

rritjen bizneseve

“BPB banka më e mirë e vitit 2019 në Kosovë, 

fiton çmimin prestigjioz “The Banker” 

të Financial Times” / Kosovapress

“BPB banka për herë të dytë fiton çmimin

“The Banker” nga Financial Times” - KOHA

“The Banker” shpall BPB-në bankën më të 

mirë në Kosovë për vitin 2019””

“BPB, banka më e mirë e vitit 2019 në Kosovë, 

fiton çmimin prestigjioz “The Banker” 

të Financial Times”  / time.al

 / ekonomiaonline

FINANCIAL RESULTS

ACCORDING TO IFRS

MENAXHIMI I RISKUT

Departamenti i Menaxhimit të Rrezikut ka vazhduar angazhimin 
në menaxhimin e rrezikut dhe avancimin e proceseve që lidhen 
me fushat e rrezikut për të siguruar harmoni të plotë me ligjet dhe 
kërkesat rregullative të BQK-së. 

Në vitin 2019 banka ka implementuar në tërësi projektin e IFRS 9, 
duke përfshirë edhe pjesën teknike, respektivisht aplikacionin për 
kalkulimin e provizioneve në mënyrë automatike. Banka ka zhvillu-
ar dhe ka filluar implementimin e aplikacionit për menaxhimin e 
procesit të monitorimit të kredive në mënyrë automatike, si dhe 
monitorimin e shumë aktiviteteve dhe proceseve në kredidhënie. 
BPB ka ndërtuar modelet dhe metodologjinë e Procesit të Vlerë-
simit të Brendshëm të Mjaftueshmërisë së Kapitalit (ICAAP) bazuar 
në rregulloren e re të BQK-së. Krahas metodologjisë, është përcak-
tuar dhe alokuar niveli i kapitalit shtesë për rreziqet tjera të cilat 
nuk janë të mbuluara me rregulloret specifike të BQK-së.

Si rrjedhojë e përmirësimit dhe automatizimit të shumë proce-
seve, kemi vazhduar ta mbajmë edhe më tutje kualitetin e kredive 
në nivele të kënaqshme. Këtu ka ndikuar edhe strategjia dhe 
modeli i biznesit të bankës për diversifikimin e mëtejmë të kredive, 
ku fokusi i bankës vazhdon të jetë financimi dhe rritja e kredive 
individuale dhe bizneseve të vogla (MIKRO dhe AGRO), duke mos u 
zgjeruar në financimet e ekspozimeve të mëdha kreditore. 

Për të qenë në linjë me strategjinë rreth diversifikimit të kredive 
dhe financimin e bizneseve të vogla, banka ka vazhduar bash-
këpunimin dhe rritjen e limiteve me Fondin Kosovar për Garanci 
Kreditore, duke u mundësuar shumë bizneseve të vogla qasje në 
fonde me qëllim të zhvillimit të mëtejmë të bizneseve të tyre. Po 
ashtu, kemi vazhduar bashkëpunimin edhe më tej me kompanitë 
e jashtme për menaxhimin e kredive në vonesë, sidomos për 
kreditë në humbje dhe jashtë bilancore. 

Sa i përket menaxhimit të rrezikut të likuiditetit, banka ka vazhduar 
me rritjen e depozitave të qëndrueshme, duke siguruar fonde të 
mjaftueshme për të mbështetur rritjen e biznesit, si dhe duke 
mbajtur nivele të larta të likuiditetit. Përveç rritjes së depozitave 
nga klientët, kemi vazhduar bashkëpunimin edhe me Institucionet 
Financiare Ndërkombëtare, duke siguruar fonde shtesë përmes 
linjave të ndryshme kreditore.
 
Sa i përket menaxhimit të rrezikut operacional, janë ndërmarrë 
hapa dhe masa për përmirësimin e proceseve ekzistuese, dhe për 
rritjen e kontrolleve, ku si rrjedhojë edhe humbjet materiale opera-
cionale kanë qenë minimale.



w
w
w
.b
p
b
b
a
n
k
.c
o
m

27



w
w
w
.b
p
b
b
a
n
k
.c
o
m

28

FINANCIAL RESULTS

ACCORDING TO IFRS

BURIMET NJERËZORE

Realizimi i strategjisë si dhe rritja e bankës sonë gjatë viteve të 
fundit është bërë e mundur falë angazhimit dhe produktivitetit të 
të punësuarve të bankës të cilët, me ngritjen e kualitetit në shërbi-
met bankare dhe kujdesin ndaj klientëve, kanë bërë të mundur 
realizimin e strategjisë si dhe na japin mundësinë të aspirojmë për 
rritje dhe zhvillim të mëtutjeshëm. 

Zhvillimet dhe projektet e bankës në aspektin e Burimeve Njerëzore 
mbështeten nga ekipi i përkushtuar i Burimeve Njerëzore në bash-
këpunim me Udhëheqësit e Departamenteve/Menaxherët e 
Degëve, duke siguruar zhvillimin efektiv dhe të suksesshëm të 
stafit.
BPB mbylli vitin 2019 me 366 të punësuar, krahasuar me vitin 2018 ku 
numri i përgjithshëm i të punësuarve ishte 339. Nga ky numër, 49% 
janë të gjinisë femërore dhe 51% janë të gjinisë mashkullore. Mosha 
mesatare e stafit për vitin 2019 është 35 vjeç, indikator ky i cili 
tregon që ne kemi kapital njerëzor relativisht të ri. 
BPB ndërmori nisma dhe projekte të reja me qëllim të avancimit të 
mëtutjeshëm të praktikave të Burimeve Njerëzore dhe arritjen e 
qëllimit për të qenë gjithmonë Bankë e zgjedhur për të punuar dhe 
për t’u zhvilluar.

Programi BPB Junior 
Punësimi dhe zhvillimi i të rinjve janë sfida të vazhdueshme në 
vendin tonë, e në veçanti në sektorin bankar. Bashkëpunimi i 
bankave me universitetet dhe identifikimi i nevojave të zhvillimit 
në sektorin bankar janë faktorë shumë të rëndësishëm për t’iu 
ndihmuar të rinjve të fillojnë karrierën e tyre në këtë sektor. 
Në këtë drejtim, ne kemi kontribuar në identifikimin e studentëve si 
dhe trajnimin dhe punësimin e tyre në profilet për të cilat është 

vlerësuar se kanë potencial. Gjatë procesit të integrimit të të rinjve, 
rëndësi e veçantë i është kushtuar trajnimit të tyre rreth etikës së 
punës në bankë dhe inkurajimit për sjelljen e ideve inovative për 
ndryshime, për të vazhduar pastaj me trajnimet specifike të fush-
ave të ndryshme të industrisë bankare. Ndër të tjera, përmes Pro-
gramit BPB Junior, ne kemi zhvilluar një program të mirëfilltë të 
përgjegjësisë sociale korporative me fokus në studentët dhe zhvil-
limin e tyre, duke fuqizuar bashkëpunimin profesional me universi-
tete. 

BPB mbetet e përkushtuar ndaj strategjisë së rekrutimit dhe për-
gatitjes së të rinjve për tregun bankar, të cilët kontribuojnë në 
ndërtim të kulturës, pasqyrojnë klientët tonë të së ardhmes dhe 
diversifikojnë bankën tonë. Vetëm gjatë vitit 2019 kanë diplomuar 
16 studentë nga programi BPB Junior 2, si dhe ka filluar programi i 
BPB Junior 3 me 21 studentë. 

Qëllimi i Programit është punësimi i tyre në pozitat e hapura të 
nivelit junior. Banka është përkushtuar që përmes këtij programi t’u 
japë mundësi studentëve që të trajnohen nga stafi profesional me 
përvojë shumëvjeçare në sistemin bankar dhe që të zhvillohen për 
t’u bërë bankierë të suksesshëm në të ardhmen. 

Duke qenë se qëllimi kryesor i Programit BPB Junior është përgatit-
ja e të rinjve për sektorin bankar dhe angazhimi i tyre në pozita të 
ndryshme brenda Bankës, edhe kurrikula e këtij programi është e 
fokusuar në dhënien e njohurive mbi sistemin bankar por edhe në 
avancimin e shkathtësive të nevojshme për të qenë të suk-
sesshëm. 

Si pjesë shumë e rëndësishme e kurrikulës së Programit BPB Junior, 
studentët vizitojnë edhe kompanitë më të suksesshme në vend 
për të marrë njohuritë mbi praktikat më të mira të funksionimit të 
tyre, njohuri këto të cilat u shërbejnë në karrierën e tyre. Si pjesë 
shumë e rëndësishme e vizitave të rregullta është vizita në Bankën 
Qendrore të Kosovës, me ç’rast studentët e Programit BPB Junior 
marrin njohuri rreth rolit dhe përgjegjësive të Bankës Qendrore në 
rregullimin e sistemit bankar në Kosovë

Menaxhimi i talentëve 
BPB ka në fokus menaxhimin e talentëve dhe ofrimin e mundësive 
për karrierë dhe zhvillim. Gjatë vitit 2019, kemi bërë hapat për iden-
tifikimin e punonjësve me potencial dhe ambicie për zhvillim, duke 
dizajnuar programe të zhvillimit dhe trajnimeve. Vëmendje të 
veçantë i kemi kushtuar ngritjes së aftësive udhëheqëse, në 
mënyrë që të punësuarit tonë të jenë të gatshëm për avancim në 
pozita menaxheriale dhe menaxhim të stafit drejt ndryshimeve 
dhe realizimit të strategjisë së bankës. Për më shumë, orientimi 

Platforma BPB Karriera 
Gjatë vitit 2019 është krijuar platforma e rrjeteve sociale BPB Karri-
era përmes së cilës ne do të ndajmë me të tjerët arritjet dhe zhvilli-
met e të punësuarve tonë dhe aktivitetet e ndryshme, me qëllim 
që kjo platformë të jetë mënyrë e njoftimit mbi mundësitë e zhvil-
limit dhe përfshirjes që të punësuarit kanë brenda bankës sonë. 

 

Zyra e re Qendrore 
Gjatë vitit 2019, Zyra Qendrore e BPB-së ka kaluar në objekt të ri 
duke iu ofruar punonjësve një ambient pune më të mirë me 
mundësi për punë ekipore, shfrytëzim të hapësirave inovative si 
dhe sallave të trajnimeve. Kalimi në ambiente të reja ka ndikuar në 
motivimin dhe angazhimin e të punësuarve duke iu dhënë më 
shumë hapësirë për rekreacion dhe sjellje të ideve të reja për 
Bankën.

ynë drejt mbajtjes dhe zhvillimit të talentëve kontribuon në stabi-
litetin operacional duke mbajtur ekspertizën, duke siguruar perfor-
mancën e bankës në vazhdimësi, si dhe duke ngritur cilësinë e 
shërbimeve të ofruara me anë të investimeve të vazhdueshme në 
ngritjen e aftësive dhe kompetencave të të punësuarve në pozita 
të ndryshme. Pra, gjatë vitit 2019 ne kemi ndjekur një strategji 
aktive të promovimit dhe avancimit të stafit brenda bankës, qasje 
kjo e cila siguron që punonjësit tonë të kenë mundësi të zhvillimit 
brenda bankës sonë dhe të marrin më shumë përgjegjësi. Tra-
jnimet dhe investimi në fushat specifike të ngritjes së njohurive 
bëhen në mënyrë të vazhdueshme në mënyrë që të punësuarit 
tonë të jenë në hap me trendet më të reja të inovacioneve dhe 
sistemit bankar. 

 Anketa mbi kënaqësinë e stafit në punë 
Ne përpiqemi të përmirësojmë përvojën e punonjësve tonë në 
punë dhe të mbështesim një kulturë të hapur të komunikimit. Në 
këtë aspekt, gjatë vitit 2019 janë realizuar anketa të ndryshme me 
qëllim të marrjes së opinionit të të punësuarve tonë lidhur me kën-
aqshmërinë e tyre në punë. Të dhënat e dala nga anketat janë 
analizuar dhe në bashkëpunim me mbikëqyrësit direkt, kemi adre-
suar komentet e të punësuarve me qëllim që të kemi një ambient 
pune sa më të mirë për të gjithë të punësuarit. 

FINANCIAL RESULTS

ACCORDING TO IFRS

PAJTUESHMËRIA DHE AML

AML (Parandalimi i  Pastrimit të Parasë)

Lidhur me parandalimin e pastrimit të parasë, BPB aplikon prakti-
kat më të mira bankare me qëllim të mbrojtjes nga shfrytëzimi i 
shërbimeve dhe produkteve të bankës për pastrimin e parave 
apo aktivitetet e financimit të terrorizmit. BPB mbështet luftën 
kundër pastrimit të parave dhe financimit të terrorizmit duke zbat-
uar parimin bazë “Njih Klientin Tuaj” me ç‘rast banka themelon 
relacione bankare me ata klientë që ka arritur t’i identifikojë dhe 
verifikojë. Me relacionet e krijuara banka sigurohet që aktiviteti i 
klientëve është në pajtueshmëri me kërkesat dhe standardet e 
bankës.

Objektivi dhe qëllimi i bankës lidhur me parandalimin e pastrimit 
të parasë vazhdon të jetë rritja e efikasitetit të monitorimit të pro-
ceseve, shërbimeve dhe raportimit tek autoritetet përkatëse, duke 
zbatuar kështu pavarësinë dhe përgjegjësinë e Departamentit të 
pajtueshmërisë në bankë. Departamenti i pajtueshmërisë për 
parandalimin e pastrimit të parasë dhe luftimin e terrorizmit përc-
jell implementimin e kërkesave ligjore dhe rregullative në këtë 
fushë. BPB zbaton rekomandimet e FATF për vlerësimin e rrezikut 
duke analizuar rreziqet që dalin nga pastrimi i parasë dhe vep-
rimet që duhet ndërmarrë për parandalimin e përdorimit të 
bankës për këto qëllime. Banka po ashtu përdor softuer të cilët 
janë në vazhdimësi në avancime, me anë të të cilëve identifikohen 
rreziqet potenciale për dyshim. Një fokus tjetër ishte përditësimi i 
të gjithë informacionit të klientëve ekzistues për të përmbushur 
detyrimet ligjore.

Pajtueshmëria 

Banka është e përkushtuar në sigurimin e pajtueshmërisë me 
ligjet dhe rregulloret në fuqi dhe bën përpjekje të vazhdueshme 
për aplikimin e praktikave më të mira vendore dhe ndërkom-
bëtare të pajtueshmërisë. Aktivitetet e saj të biznesit zhvillohen në 
mënyrë etike, duke vendosur në prioritet klientin, krijimin e mar-
rëdhënies së biznesit nën aplikimin e pakushtëzuar të kornizës 
rregullative.

Në BPB pajtueshmëria është e organizuar si funksion i veçantë dhe 
është e vendosur në nivelin e menaxhmentit të lartë - ky funksion 
ndihmon menaxhmentin ekzekutiv në mbikëqyrjen e pa-
jtueshmërisë së përgjithshme të Bankës dhe i mban të informuar 
dhe përditësuar mbi zhvillimet dhe/ose praktikat më të mira në 
pajtueshmërinë dhe shqyrton këto zhvillime dhe/ose praktika për 
aplikueshmërinë në Bankë. Zyrtari i pajtueshmërisë i jep rekoman-
dime Bordit Drejtues se si të zhvillojnë (më tej) dhe përmirësojnë 
përgjithësisht pajtueshmërinë me kornizën rregullative të BQK-së.

E gjithë korniza e dokumenteve të brendshme të Bankës për Biznes 
është krijuar në frymën e ligjeve dhe rregullave të zbatueshme 
vendore dhe ndërkombëtare duke vendosur fokusin në kërkesat, 
për t’iu përgjigjur rreziqeve të ndryshme të pajtueshmërisë ndaj të 
cilave banka mund të ekspozohet.

FINANCIAL RESULTS

ACCORDING TO IFRS

ZHVILLIMI I PRODUKTEVE
DHE TEKNOLOGJIA
INFORMATIVE



w
w
w
.b
p
b
b
a
n
k
.c
o
m

39

Në vazhdimësi të transformimit digjital të bankës dhe përm-
bushjes së kërkesave të klientëve në hap me zhvillimet teknolog-
jike, gjatë vitit 2019 BPB është fokusuar në avancimin e shërbimeve 
elektronike, zgjerimin e gamës së produkteve si dhe përmirësimin 
e proceseve te brendshme drejt përmbushjes sa më të mirë të 
nevojave te klientëve.

Ne ketë drejtim, janë thelluar me tutje investimet në fushën e 
teknologjisë me ndikim te drejtpërdrejte në ngritjen e kualitetit te 
shërbimeve, ngritjen e nivelit te sigurisë dhe avancimin e perfor-
mancës së kanaleve elektronike, duke iu ofruar kështu klientëve 
mundësi shtesë për realizimin e transaksioneve në mënyrë elek-
tronike, të lehtë, të sigurtë, në çdo kohë dhe nga çdo vend. 
Platformat e bankingut elektronik, e-banking dhe m-banking, te 
ngritura mbi infrastrukturën me moderne, janë përditësuar dhe 
avancuar tutje me qellim te përkthimit sa më të mirë te nevojave 
te klientëve ne shërbime atraktive dhe efikase. Zgjerimi i gamës se 
shërbimeve, kualiteti i lartë i shërbimit dhe ngritja e sigurisë të 
këtyre platformave, kanë ndikuar drejtpërdrejt në ngritjen e nivelit 
të përdorshmërisë, pavarësimit te klientëve në menaxhimin e 
transakcioneve financiare dhe shfrytëzimin racional te kohës se 
tyre. 

Rrjeti i zgjeruar i bankomatëve ka vazhduar t’i ofroj klientëve qasje 
të lehtë në fondet e tyre, duke shënuar një rritje të jashtëza-
konshme të tërheqjeve dhe deponimeve të mjeteve në llogari. Në 
të njëjtën kohë, BPB është certifikuar për lëshimin e kartelave “pa 
kontakt” dhe ofrimin e shërbimeve përkatëse në bankomat, për t’u 
bërë kështu banka e parë në treg që ofron shërbime me kartela 
“pa kontakt” në flotën e bankomateve. 

Në frymën e avancimit të vazhdueshëm të shërbimeve dhe sjelljes 
së inovacionit në treg, BPB poashtu është banka e parë në Kosovë 
që ka implementuar suksesshëm standardin e ri SWIFT GPI, i cili 
mundëson realizimin shumë të shpejtë të transfereve ndërkom-
bëtare, sjell transparencë të plotë në shpenzime si dhe mundëson 
gjurmimin e plotë të transferit deri tek banka përfituese. Përmes 
këtij standardi, transferet ndërkombëtare realizohen pothuajse në 
kohë reale, duke bërë që mjetet të arrjnë në llogari të përfituesit 
brenda vetëm disa minutash.

Performanca e lartë e kanaleve elektronike, që iu mundëson 
klientëve qasje në llogaritë e tyre dhe shërbimet bankare 24 orë në 
ditë, 7 ditë në javë, mbetet ne fokusin primar gjate rrugëtimit te 
bankës drejt transformimit digjital. 
Krahas këtyre zhvillimeve, banka është angazhuar fuqishëm në 
avancimin e proceseve të brendshme, si në ngritjen e stabilitetit 
të infrastrukturës dhe shërbimeve kyçe poashtu edhe në automa-
tizime dhe ngritje të efikasitetit operacional. Këto zhvillime krijojnë 
parakushtet e mbështetjes më të mirë dhe profesionale ndaj 
shfrytëzuesve të brendshëm dhe klientëve si dhe krijojnë hapesirë 
për ngritjen e shërbimeve në nivel më të lartë. 
Përdorimi kreativ dhe inovativ i teknologjisë drejt përmbushjes sa 
më kualitative të nevojave të klientëve dhe ngritjes së efikasitetit 
do të mbeten në qendër të investimeve dhe iniciativave strateg-
jike të bankës në periudhën në vazhdim.

FINANCIAL RESULTS

PËRGJEGJËSIA SOCIALE

BPB e trajton me shumë seriozitet rolin e saj drejt përgjegjësisë 
sociale. Në përputhje me sloganin tonë, "Banka e vendit tënd", BPB 
përpiqet të rrisë cilësinë e jetesës në shoqërinë brenda së cilës ajo 
operon. Në përputhje me rrethanat, çdo vit, banka ia kushton një 
pjesë të kohës dhe të parave trajtimit të temave që janë me 
interes për shoqërinë. 

Në vitin 2019, BPB e mbajti strategjinë e saj të PSK-së të përqendru-
ar në shëndetin e nënave dhe fëmijëve, si dhe në sport dhe arsim. 
Përderisa ne zhvilluam më tej marrëdhëniet tona me OJQ-të krye-
sore në vend të cilat i kanë për synim grupet e lartpërmendura, 
BPB gjithashtu bëri investime të drejtpërdrejta në përmirësimin e 
objekteve akademike në të gjithë vendin, duke përfshirë të gjitha 
nivelet akademike. Janë dhënë donacione për një kopsht fëmijësh 
me qëllim të zhvillimit të objektit të tyre të ri modern, po ashtu një 
shkollë pranoi donacion për t’i ndërtuar laboratorët e saj dhe kemi 
ndihmuar Universitetin e Prishtinës, pra universitetin shtetëror të 
vendit, për ta festuar përvjetorin e tij të 50-të. 

Komuniteti sportiv gjithashtu përfitoi nga iniciativat tona të 
PSK-së, në formë të partneritetit me Federatën e Tenisit të Kosovës 
dhe kampionët e zgjedhur të Ligës profesionale të basketbollit, KB 
Prishtina. BPB ka ndihmuar në organizimin e një turneu të mbajtur 
në Prishtinë për të ndihmuar në promovimin dhe tërheqjen e 
lojtarëve të rinj në sportin e tenisit. Për më tepër, një ekip vendor i 
tenisit tani ka objekte të përmirësuara të cilat mundësojnë që 
sporti të luhet gjatë orëve të natës, si rezultat i një sistemi modern 
të ndriçimit i cili u mundësua nga donacioni ynë. 

KB Prishtina ishte një projekt tjetër madhor i BPB-së për ta përmirë-
suar më tej cilësinë e basketbollit në Kosovë. Ne u bashkuam me 
ekipin më të mirë në ligë pasi zbuluam se ndajmë qëllime dhe 
vlera të përbashkëta, e që është të jemi më të mirët përmes punës 
së palodhshme dhe përkushtimit në fushat tona të ndryshme të 
operimit.



BPB është sponsor krenar i eventit
“Let’s Dance”

BPB përkrahë shënimin e Ditës 
Ndërkombëare të Tenisit në Kosovë

BPB është përkrahës krenar i filmit 'Në 
mes/In between'.

‘Autizmi flet’ organizoj një aktivitet 
simbolik me moton ‘Natyrënë autizëm’. 
Mes shumë miqve të organizatës dhe 
fëmijëve, ishte edhe BPB.

BPB pëkrahë eventin “Rising Stars”. BPB me donacion për çerdhen Yllkat

BPB dhuron 30 drunjë në 
Ditën Ndërkombëtare të Tokës

Banka e vendit, mbështet kampionët 
e vendit.
BPB është sponzor krenar i KB Prishtina

FINANCIAL RESULTS

ACCORDING TO IFRS

BANKA PËR BIZNES SH.A.
PASQYRAT FINANCIARE TË PËRGATITURA NË PËRPUTHJE
ME STANDARDET NDËRKOMBËTARE TË RAPORTIMIT
FINANCIAR PËR VITIN E MBYLLUR MË 31 DHJETOR 2019
ME RAPORTIN E AUDITORIT TË PAVARUR 

RAPORT I AUDITORIT TË PAVARUR 

 

Për aksionarët e Banka për Biznes Sh.a. 

 
Opinioni 

Ne kemi audituar pasqyrat financiare shoqëruese të Banka për Biznes Sh.a. (“ Banka” ),  që 

përfshinë Pasqyrën e pozicionit financiar më 31 Dhjetor 2019, Pasqyrën e të ardhurave 
gjithëpërfshirëse, Pasqyrën e ndryshimeve në ekuitet dhe Pasqyrën e rrjedhës së parasë për 
vitin që ka përfunduar, si dhe një përmbledhje të politikave të kontabilitetit dhe shënimeve 
tjera shpjeguese. 

Sipas mendimit tonë, pasqyrat financiare të Bankës paraqesin drejtë, në të gjitha aspektet 
materiale pozicionin financiar të Bankës më 31 Dhjetor 2019, dhe performancën e saj 
financiare dhe rrjedhën e parasë për vitin që ka përfunduar në përputhshmëri me Standardin 
Ndërkombëtar të Raportimit Financiar (SNRF). 
 

Baza për Opinion 

Ne kemi kryer auditimin në përputhje me Standardet Ndërkombëtare të Auditimit (SNA). 
Përgjegjësitë tona sipas këtyre standardeve janë përshkruar më tej në seksionin e raportit 
Përgjegjësitë e Auditorit për Auditimin e Pasqyrave Financiare. Ne jemi të pavarur nga Banka 
në përputhje me Kodin e Etikës për Kontabilistët Profesionistë (Kodit IESBA), dhe kemi 
përmbushur përgjegjësitë tjera etike në përputhje me Kodin IESBA. Ne besojmë se evidenca 
e auditimit që kemi siguruar është e mjaftueshme dhe e përshtatshme për të ofruar bazat 
për opinionin tonë. 
 
Çështje tjera 
Pasqyrat financiare të Bankës për Biznes për vitin që ka përfunduar më 31 Dhjetor 2018, janë 
audituar nga Ernst & Young Certified Auditors Ltd - Kosovo i cili ka shprehur opinion të pa 
modifikuar në këto pasqyra financiare më 29 Prill 2019. 
 
Përgjegjësitë e Menaxhmentit dhe Atyre të Ngarkuar me Qeverisjen për Pasqyrat 
Financiare 

Menaxhmenti është përgjegjës për përgatitjen dhe prezantimin e drejtë të këtyre pasqyrave 
financiare në pajtueshmëri me SNRF, dhe për kontrollet e brendshëm të cilat menaxhmenti 
i vlerëson të nevojshme për të mundësuar përgatitjen e pasqyrave financiare pa gabime 
materiale, për shkak të mashtrimit apo gabimit. 

Në përgatitjen e pasqyrave financiare, menaxhmenti është përgjegjës për vlerësimin e 
aftësisë së Bankës për vazhdueshmërinë në të ardhmen, duke shpalosur, sipas nevojës, 
çështjet lidhur me vazhdueshmërinë në të ardhmen dhe përdorimit të parimit të 
vazhdueshmërisë së kontabilitetit përveç nëse menaxhmenti synon të likuidojë Bankën apo 
të ndërpres operimin, apo nuk ka ndonjë alternativ tjetër të mundshme përveç se të bëjë 
atë. 
Ata të cilët janë ngarkuar me qeverisje janë përgjegjës për mbikëqyrjen e procesit të 
raportimit financiar të Bankës. 

w
w
w
.b
p
b
b
a
n
k
.c
o
m

48


































































































































































































